
Shri LakShmi Ashtavimshatinama Stotram

ஶ்ரீலக்ஷ்ம்யஷ்டாவிம்ஶதிநாமஸ்தோத்ரம்

கரந்யாஸ: -

ௐ ஶ்ரீம் அங்கு³ஷ்டா²ப்⁴யாம் நம: ।
ௐ ஹ்ரீம் தர்ஜநீப்⁴யாம் நம: ।
ௐ ஶ்ரீம் மத்⁴யமாப்⁴யாம் நம: ।
ௐ ஶ்ரீம் அநாமிகாப்⁴யாம் நம: ।
ௐ ஹ்ரீம் கநிஷ்டி²காப்⁴யாம் நம: ।
ௐ ஶ்ரீம் கரதலகரப்ரு’ஷ்டா²ப்⁴யாம் நம:॥
ஷட³ங்க³ந்யாஸ: -

ௐ ஶ்ரீம் ஹ்ரு’த³யாய நம: ।
ௐ ஹ்ரீம் ஶிரஸே ஸ்வாஹா ।
ௐ ஶ்ரீம் ஶிகா²யை வஷட் ।
ௐ ஶ்ரீம் கவசாய ஹும் ।
ௐ ஹ்ரீம் நேத்ரத்ரயாய வௌஷட் ।
ௐ ஶ்ரீம் அஸ்த்ராய ப²ட் ॥
நமோ லக்ஷ்ம்யை மஹாதே³வ்யை பத்³மாயை ஸததம் நம: ।
நமோ விஷ்ணுவிலாஸிந்யை பத்³மஸ்தா²யை நமோ நம:॥ 1॥
த்வம் ஸாக்ஷாத்³த⁴ரிவக்ஷஸ்தா²ஸுரஜ்யேஷ்டா² வரோத்³ப⁴வா ।
பத்³மாக்ஷீ பத்³மஸம்ஸ்தா²நா பத்³மஹஸ்தா பராமயீ ॥ 2॥
பரமாநந்த³தா³ऽபாங்க³ஹதஸம்ஶ்ரிதது³ர்க³தி: ।
அருணாநந்தி³நீ லக்ஷ்மீர்மஹாலக்ஷ்மீஸ்த்ரிஶக்திகா ॥ 3॥
ஸாம்ராஜ்யா ஸர்வஸுக²தா³ நிதி⁴நாதா² நிதி⁴ப்ரதா³ ।
நிதீ⁴ஶபூஜ்யா நிக³மஸ்துதா நித்யமஹோந்நதி:॥ 4॥
ஸம்பத்திஸம்பதா ஸர்வஸுப⁴கா³ஸம்ஸ்துதேஶ்வரீ ।
ரமா ரக்ஷாகரீ ரம்யா ரமணீமண்ட³லோத்தமா ॥ 5॥

ஏவமிந்த்³ரமுகா² தே³வா நாமாऽஷ்டாவிம்ஶதி பட²ந் ।
உபதஸ்து²ஹரே: காந்தாம் ப்³ரஹ்மஶக்தி ஸமாஹிதா:॥ 6॥
இதி த்ரிபுராரஹஸ்யே மாஹாத்ம்யக²ண்டே³ த்³வாத³ஶோऽத்⁴யாயாந்தர்க³தம்
லக்ஷ்ம்யஷ்டாவிம்ஶதிநாமஸ்தோத்ரம் ஸம்பூர்ணம் ।

